
d. gr. 

Eftirfarandi breytingar verða á ákvæði til bráðabirgða XXV í lögunum, sbr. ákvæði til 

bráðabirgða II í lögum nr. 1/1999: 
a. Í stað orðanna „árlega 4.000 lestum af þorski, að frádregnum 601 lest sem úthlutað er 

skv. 3. og 4. mgr. ákvæðis til bráðabirgða Il og úthlutun skv. 2. mgr. þessa bráða- 

birgðaákvæðis“ í 1. málsl. 1. mgr. kemur: árlega 3.000 lestum af þorski. 

b. Í stað orðanna „og eru“ í 2. málsl. 1. mgr. kemur: og voru þann dag. 

c. Við 1. mgr. bætast þrír nýir málsliðir, svohljóðandi: Endurnýi útgerð bát sem á rétt á 

úthlutun samkvæmt þessari málsgrein, með nýsmíði eða kaupum á öðrum bát, skal 

úthluta til þess báts er í staðinn kemur, enda hafi allar aflaheimildir verið fluttar yfir 

á hinn nýja bát af þeim sem verið er að endurnýja og ekki samið um annað. Tilkynna 

skal Fiskistofu um slíka endurnýjun og hvorum bátnum skal fylgja úthlutun samkvæmt 

þessari málsgrein. Jafnframt skal sjávarútvegsráðherra heimilt að úthluta samkvæmt 

reglum þessarar málsgreinar viðbótaraflaheimildum til báta sem hafa komið í stað 

annarra á tímabilinu frá 1. september 1997 til gildistöku þessara laga, enda hafi allar 

aflaheimildir verið fluttar yfir á hinn nýja bát af þeim sem endurnýjaður var og skerðir 

slík úthlutun ekki rétt annarra samkvæmt málsgreininni. 

d. Í stað orðanna „sem eru minni en 10 brl. eða 10 brúttótonn“ í 1. málsl. 2. mgr. kemur: 

sem voru minni en 10 brl. eða 10 brúttótonn 1. janúar 1991 eða 1. desember 1998. 

9. gr. 

Lög þessi öðlast þegar gildi. 

Gjört í Reykjavík, 16. mars 1999. 

Davíð Oddsson. Ólafur G. Einarsson. Pétur Kr. Hafstein. 

(L.S) 
  

Þorsteinn Pálsson. 

BRÉF HANDHAFA VALDS FORSETA ÍSLANDS 
um frestun á fundum Alþingis. 

HANDHAFAR VALDS FORSETA ÍSLANDS 

samkvæmt 8. gr. stjórnarskrárinnar 

forsætisráðherra, forseti Alþingis og forseti Hæstaréttar, 

gjöra kunnugt: Að vér, að tilskildu samþykki Alþingis, veitum forsætisráðherra umboð til 

þess að fresta fundum Alþingis, 123. löggjafarþings. frá 10. mars 1999 eða síðar, ef 

nauðsyn krefur, til 25. mars 1999. 

Gjört í Reykjavík, 10. mars 1999. 

Davíð Oddsson. Ólafur G. Einarsson. Pétur Kr. Hafstein. 

(L.S) 

  

Davíð Oddsson.


